
	   1.   ՀՀ պետական եկամուտների կոմիտե
	01/3-3/180-2024

	
	06.01.2024թ.

	ՀՀ պետական եկամուտների կոմիտեն քննարկել է «Հայաստանի Հանրապետության հարկային օրենսգրքում լրացում կատարելու մասին» օրենքի նախագիծը, ինչի կապակցությամբ հայտնում ենք հետևյալը։
[bookmark: _heading=h.gjdgxs]Նախագծով առաջարկվում է օրենսգրքի 245-րդ հոդվածի 1-ին մասը լրացնել 6-րդ կետով՝ սահմանելով, որ փոխադրամիջոցների գույքահարկից ազատվում են հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերը՝ այդ փոխադրամիջոցի մասով՝ փոխադրամիջոցի հափշտակության կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվելու մասին քրեական վարույթ հարուցելու պահից մինչև փոխադրամիջոցը դրա սեփականատիրոջ տնօրինմանը հանձնելը, եթե շարժական գույքի կադաստր վարող մարմնի կողմից ՀՀ կառավարության որոշմամբ սահմանված կարգով փոխադրամիջոցի գույքահարկի հաշվառում իրականացնող համապատասխան տեղական ինքնակառավարման մարմնում տեղեկատվություն է ստացվում հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցված լինելու մասին։
Հայտնում ենք, որ առաջարկվող կարգավորման վերաբերյալ բովանդակային առումով առարկություններ չունենք։ Միաժամանակ, հաշվի առնելով այն, որ խնդիրը հանդիսանում է օրենսգրքի 246-րդ (Փոխադրամիջոցների գույքահարկի պարտավորության առաջացման և դադարման կարգը) և 250-րդ (Տեղեկությունների տրամադրումը) հոդվածների կարգավորման առարկա՝ առաջարկում ենք անհրաժեշտ փոփոխությունները կատարել նշված հոդվածներում։ Մասնավորապես, առաջարկում ենք՝
1) օրենսգրքի 246-րդ հոդվածի 3-րդ մասը լրացնել 7-րդ կետով՝ սահմանելով, որ հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերի համար փոխադրամիջոցների գույքահարկի հաշվարկումը դադարում է փոխադրամիջոցի հափշտակության կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվելու մասին քրեական վարույթ հարուցելու ամսվան հաջորդող ամսվա 1-ից, իսկ փոխադրամիջոցը դրա սեփականատիրոջ տնօրինմանը հանձնելու ամսվան հաջորդող ամսվա 1-ից փոխադրամիջոցների գույքահարկի հաշվարկումը վերսկսվում է,


2) օրենսգրքի 250-րդ հոդվածի 1-ին մասը լրացնել 5-րդ կետով՝ նախատեսելով շարժական գույքի կադաստր վարող մարմնի կողմից հափշտակված  կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցված լինելու մասին տեղեկությունների ներկայացում հաշվառող մարմիններին։

Միաժամանակ, առաջարկում ենք քննարկել նախագծով առաջարկվող կարգավորման գործողության ժամանակահատվածի վերաբերյալ անցումային դրույթ սահմանելու անհրաժեշտության հարցը։
	                    Ընդունվել է



















































Չի ընդունվել
Նման կարգավորման անհրաժեշտությունը բացակայում է, քանի որ այդ մասին արդեն իսկ առկա է կարգավորում նույն հոդվածի 1-ին մասի 2-րդ կետի հիմքով այն իմաստով, որ պետական գրանցման կասեցումը, ըստ էության, հանդիսանում է փոխադրամիջոցի պետական գրանցման մասին տվյալի փոփոխություն։

Ընդունվել է


	  2.   ՀՀ ազգային անվտանգության ծառայություն
	11/9

	
	08.01.2024թ.

	Առաջարկություններ չկան։
	Ընդունվել է ի գիտություն

	 3.  ՀՀ տարածքային կառավարման և ենթակառուցվածքների նախարարություն 
	ԳՍ/23․3/523-2024

	
	09.01.2024թ.

	Առաջարկություններ չկան։ 
	Ընդունվել է ի գիտություն

	 4․ ՀՀ գլխավոր դատախազություն
	02/20․4/209-24

	
	10.01.2024թ.

	Առաջարկություններ չկան։ 
	Ընդունվել է ի գիտություն

	  5. ՀՀ քննչական կոմիտե  
	01/22/15611-2024

	
	18.01.2024թ.

	Առաջարկություններ չկան։ 
	Ընդունվել է ի գիտություն

	6.  Երևանի քաղաքապետարան
	01/3795-24

	
	22.01.2024թ.

	Ի պատասխան Ձեր՝ 2023 թվականի դեկտեմբերի 27-ի թիվ 43/21/157658-23 գրության՝ «Հայաստանի Հանրապետության հարկային օրենսգրքում լրացում կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
   1․Նախագծի 1-ին հոդվածով առաջարկվում է Հայաստանի Հանրապետության հարկային օրենսգրքի 245-րդ հոդվածի 1-ին մասում լրացնել նոր 6-րդ կետ՝ նախատեսելով, որ փոխադրամիջոցի գույքահարկից ազատվում են հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերը՝ այդ փոխադրամիջոցի մասով: Նախագծի 1-ին հոդվածով Հայաստանի Հանրապետության հարկային օրենսգրքի 245-րդ հոդվածի 1-ին մասում լրացվող նոր 6-րդ կետով առաջարկվում  է նախատեսել նաև, որ նույն կետի իմաստով հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերը՝ փոխադրամիջոցի հափշտակության կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվելու մասին քրեական վարույթ հարուցելու պահից մինչև փոխադրամիջոցը դրա սեփականատիրոջ տնօրինմանը հանձնելն ազատվում են հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի գույքահարկից, եթե շարժական գույքի կադաստր վարող մարմնի կողմից Հայաստանի Հանրապետության կառավարության որոշմամբ սահմանված կարգով փոխադրամիջոցի գույքահարկի հաշվառում իրականացնող համապատասխան տեղական ինքնակառավարման մարմնում տեղեկատվություն է ստացվում հափշտակված  կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցված լինելու մասին։
	Այս առումով նկատի ունենալով Հայաստանի Հանրապետության քաղաքացիական օրենսգրքի 163-րդ հոդվածում ամրագրված կարգավորումները՝ հայտնում ենք, որ Նախագծի 1-ին հոդվածով Հայաստանի Հանրապետության հարկային օրենսգրքի 245-րդ հոդվածի 1-ին մասում լրացվող նոր 6-րդ կետում «սեփականատիրոջ տնօրինմանը հանձնելն» բառերն անհրաժեշտ է փոխարինել «սեփականատիրոջ տիրապետմանը հանձնելն» բառերով:
	Ընդունվել է

	2․Միևնույն ժամանակ, հայտնում ենք, որ Նախագծով առաջարկվող կարգավորումներով մի դեպքում նշվում է քրեական վարույթ հարուցելու պահից մինչև փոխադրամիջոցը դրա սեփականատիրոջ տնօրինմանը հանձնելը գույքահարկից ազատելու մասին, մինչդեռ Նախագծով՝ գույքահարկից ազատելու համար հիմքը նախատեսվում է սահմանել շարժական գույքի կադաստր վարող մարմնի կողմից Հայաստանի Հանրապետության կառավարության որոշմամբ սահմանված կարգով փոխադրամիջոցի գույքահարկի հաշվառում իրականացնող համապատասխան տեղական ինքնակառավարման մարմնին միայն հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի գույքահարկի պետական գրանցումը կասեցված լինելու վերաբերյալ տեղեկատվություն ներկայացնելը:
Այս առումով նկատի ունենալով Նախագծով առաջարկվող գույքահարկից ազատման ժամանակահատվածը՝ հայտնում ենք, որ Նախագծով անհրաժեշտ է նախատեսել դրույթներ նաև շարժական գույքի կադաստր վարող մարմնի կողմից Հայաստանի Հանրապետության կառավարության որոշմամբ սահմանված կարգով փոխադրամիջոցի գույքահարկի հաշվառում իրականացնող համապատասխան տեղական ինքնակառավարման մարմնին փոխադրամիջոցը դրա սեփականատիրոջ տնօրինմանը հանձնելու վերաբերյալ տեղեկատվություն ներկայացնելու մասին:
	
	Չի ընդունվել
Տրանսպորտային միջոցը սեփականատիրոջը հանձնողը չի հանդիսանում ՀՀ ՆԳՆ շարժական գույքի կադաստր վարող ծառայությունը, այլ դա իրականացվում է նախաքննության մարմնի, դատախազության կամ դատարանների կողմից: Առաջարկը, ըստ էության, իրացվել է՝ այլ լուծում նախատեսելով:


	3․Հաշվի առնելով Նախագծով առաջարկվող կարգավորումները հայտնում ենք նաև, որ Նախագծի ընդունման արդյունքում անհրաժեշտություն է առաջանալու փոփոխություններ կատարել նաև Նախագծով առաջարկվող կարգավորումների կատարումն ապահովող և Նախագծի ընդունումից բխող ենթաօրենսդրական նորմատիվ իրավական ակտերում:

	Ընդունվել է ի գիտություն

	4․Ներկայացված Նախագծով նախատեսված կարգավորումներն առաջարկում ենք համապատասխանեցնել նաև Հայաստանի Հանրապետության քրեական դատավարության օրենսգրքում ամրագրված կարգավորումներին:
	Ընդունվել է

	  7.   ՀՀ արդարադատության նախարարություն

	01.04.2024թ.

	«Հայաստանի Հանրապետության հարկային օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի 1-ին հոդվածով Հայաստանի Հանրապետության հարկային օրենսգրքի (այսուհետ՝ Օրենսգիրք) 245-րդ հոդվածի 1-ին մասում լրացվող նոր 6-րդ կետում նախատեսվում է, որ փոխադրամիջոցների գույքահարկից ազատվում են` հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերը՝ այդ փոխադրամիջոցի մասով։
Սույն կետի իմաստով հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերը փոխադրամիջոցի հափշտակության կամ սեփականության դեմ ուղղված այլ հանցագործության հիմքով փոխադրամիջոցը սեփականատիրոջ տիրապետումից դուրս գտնվելու մասին քրեական վարույթ նախաձեռնելու պահից մինչև փոխադրամիջոցը դրա սեփականատիրոջ տիրապետմանը հանձնելն ազատվում են հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի գույքահարկից, եթե շարժական գույքի կադաստր վարող մարմնի կողմից Հայաստանի Հանրապետության կառավարության որոշմամբ սահմանված կարգով փոխադրամիջոցի գույքահարկի հաշվառում իրականացնող համապատասխան տեղական ինքնակառավարման մարմնում տեղեկատվություն է ստացվում հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցված լինելու մասին:
Նախագծի 2-րդ հոդվածի 1-ին մասի 2-րդ կետով՝ Օրենսգրքի 246-րդ հոդվածում լրացվող նոր 5-րդ մասում նշված է հետևյալը՝
«Սույն օրենսգրքի 245-րդ հոդվածի 1-ին մասի 6-րդ կետի հիմքով` հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի գույքահարկի հաշվարկումը դադարում է, իսկ փոխադրամիջոցի հափշտակության կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցվում է 6 ամիս ժամկետով: Սույն մասում նշված ժամկետը յուրաքանչյուր հաջորդ անգամ նույն ժամկետով երկարաձգվում է, եթե նախորդ ժամկետի ավարտից առնվազն 30 օր առաջ փոխադրամիջոցի սեփականատերը շարժական գույքի կադաստր վարող մարմնին է ներկայացնում ապացույց այն մասին, որ փոխադրամիջոցը քրեական վարույթի հիմքով շարունակում է իր տիրապետումից դուրս գտնվել»։
ՀՀ Սահմանադրության 6-րդ հոդվածում ամրագրված է, որ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
Ղեկավարվելով վերոգրյալ իրավանորմի դրույթներով՝ անհրաժեշտ է Նախագծի վերոնշյալ իրավակարգավորման մեջ առկա շարժական գույքի կադաստր վարող մարմնի վրա դրվող՝ Հայաստանի Հանրապետության կառավարության որոշմամբ սահմանված կարգով փոխադրամիջոցի գույքահարկի հաշվառում իրականացնող համապատասխան տեղական ինքնակառավարման մարմին հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցված լինելու մասին տեղեկատվության ներկայացումը սահմանել իմպերատիվ կերպով՝ Օրենսգրքում հստակեցնելով նաև դրա ներկայացման ժամկետը, քանի որ դրանք կարող են սահմանվել միայն օրենքով:
Միաժամանակ այդ կապակցությամբ անհրաժեշտ է հստակեցնել և նախատեսել նաև Նախագծի 2-րդ հոդվածի 1-ին մասի 2-րդ կետով՝ Օրենսգրքի 246-րդ հոդվածում լրացվող նոր 5-րդ մասում նշված իրավիճակում, այն է՝ նախորդ ժամկետի ավարտից առնվազն 30 օր առաջ փոխադրամիջոցի սեփականատիրոջ կողմից՝ փոխադրամիջոցը քրեական վարույթի հիմքով իր տիրապետումից դուրս գտնվելը շարունակվելու մասին շարժական գույքի կադաստր վարող մարմնին համապատասխան ապացույց ներկայացնելու դեպքում, այդ ապացույցները գույքի կադաստր վարող մարմնի կողմից փոխադրամիջոցի գույքահարկի հաշվառում իրականացնող համապատասխան տեղական ինքնակառավարման մարմին ներկայացնելու վերաբերյալ կարգավորումներ, ինչպես նաև անհրաժեշտ է հստակեցնել, թե այդ 6 ամսյա փոխադրամիջոցի պետական գրանցման կասեցման ժամանակահատվածում փոխադրամիջոցը դրա սեփականատիրոջ տիրապետմանը հանձնելու դեպքում, արդյոք 6 ամսյա ժամկետով շարունակվելու է փոխադրամիջոցի պետական գրանցումը կասեցված մնալ, թե՝ ոչ:

	Ընդունվել է

	2. Նախագծի 3-րդ հոդվածում սահմանված է հետևյալը՝
«Սույն օրենքն ուժի մեջ է մտնում պաշտոնական  հրապարակման օրվան հաջորդող տասներորդ օրը և տարածվում է օրենքն ուժի մեջ մտնելուց հետո ծագող հարաբերությունների վրա»:
Անդրադառնալով իրավական որոշակիության սահմանադրական սկզբունքին իրավական ակտերի համապատասխանության հարցին՝ Հայաստանի Հանրապետության Սահմանադրական դատարանը, 2006 թվականի ապրիլի 18-ի ՍԴՈ–630 որոշմամբ, արձանագրել է. 
«(…) Տվյալ օրենքը պետք է համապատասխանի նաև Մարդու իրավունքների Եվրոպական դատարանի մի շարք վճիռներում արտահայտված այն իրավական դիրքորոշմանը, համաձայն որի՝ որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը։
Ղեկավարվելով իրավական որոշակիության սկզբունքի դրույթներով՝ անհրաժեշտ է վերանայել Նախագծի 3-րդ հոդվածով նախատեսված վերոնշյալ կարգավորումը, քանի որ այդ կարգավորումից պարզ չի դառնում, թե Նախագծի իմաստով որ հարաբերություններն են համարվում օրենքն ուժի մեջ մտնելուց հետո ծագող հարաբերությունները, մասնավորապես՝ տվյալ դեպքում պարզ չէ, թե արդյոք օրենքն ուժի մեջ մտնելուց հետո ծագող հարաբերություններ ասելիս խոսքը շարժական գույքի կադաստր վարող մարմնի կողմից Հայաստանի Հանրապետության կառավարության որոշմամբ սահմանված կարգով փոխադրամիջոցի գույքահարկի հաշվառում իրականացնող համապատասխան տեղական ինքնակառավարման մարմնում տեղեկատվություն ստացումն է հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցված լինելու մասին է, թե խոսքը օրենքն ուժի մեջ մտնելուց հետո սեփականության դեմ ուղղված այլ հանցագործության հիմքով փոխադրամիջոցը սեփականատիրոջ տիրապետումից դուրս գտնվելու մասին քրեական վարույթ նախաձեռնելու մասին է:

	Ընդունվել է

	3. Միաժամանակ Նախագծով նախատեսվող կարգավորումներին զուգահեռ հարկ է նկատի ունենալ, որ Վարչական իրավախախտումների վերաբերյալ Հայաստանի Հանրապետության օրենսգրքի 129.2 հոդվածով պատասխանատվություն է նախատեսված Հայաստանի Հանրապետության տարածքում հաշվառված տրանսպորտային միջոցի սեփականատիրոջ (վարձակալի) կողմից սեփականության իրավունքով իրեն պատկանող (ֆինանսական վարձակալության (լիզինգի) պայմանագրով իրեն տրամադրված) յուրաքանչյուր տրանսպորտային միջոցի համար կնքված ավտոտրանսպորտային միջոցի օգտագործումից բխող պատասխանատվության պարտադիր ապահովագրության գործող պայմանագիր ավելի քան տասն օր չունենալու համար, ուստի տվյալ դեպքում նույնպես հաշվի չի առնվում  սեփականության դեմ ուղղված այլ հանցագործության հիմքով փոխադրամիջոցը սեփականատիրոջ տիրապետումից դուրս գտնվելու մասին քրեական վարույթ նախաձեռնված լինելու հանգամանքը:

	Չի ընդունվել

Առաջարկությունը նախագծի կարգավորման առարկայից դուրս է։


	4. Հարկ ենք համարում նշել նաև, որ 2021 թվականի մայիսի 5-ին ընդունված ՀՀ քրեական օրենսգրքում հափշտակություններից և սեփականության դեմ ուղղված այլ հանցագործություններից զատ կան այլ հանցանքներ ևս, որոնց կատարման պարագայում շարժական գույքը կարող է հայտնվել սեփականատիրոջ օրինական տիրապետումից դուրս (օրինակ՝ ՀՀ քրեական օրենսգրքի 460-րդ հոդվածով նախատեսված ինքնիրավչությունը):
Ամփոփելով վերոգրյալը՝ առաջարկում ենք Նախագծով առաջարկվող փոփոխությունները լրամշակել այնպես, որ փոխադրամիջոցների գույքահարկից ազատվելու հնարավորությունը գործի ոչ միայն սեփականության դեմ ուղղված, այլև մյուս վերաբերելի հանցագործությունների կատարման հետևանքով փոխադրամիջոցները սեփականտիրոջ տիրապետումից դուրս գտնվելու դեպքերում: 

	Ընդունվել է 

	5. Անհրաժեշտ է Նախագծի 1-ին հոդվածով Օրենսգիրքի 245-րդ հոդվածի 1-ին մասում լրացվող նոր 6-րդ կետում առկա չհամարակալված պարբերությունը համարակալել, ղեկավարվելով «Նորմատիվ իրավական ակտերի մասին» օրենքի 14-րդ հոդվածի 3-րդ և 7-րդ մասերի դրույթներով, որոնց համաձայն՝ «Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի: Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով»:
Միաժամանակ անհրաժեշտ է նշել նաև, թե Օրենսգիրքի 245-րդ հոդվածի 1-ին մասի 5-րդ կետի որ պարբերությունից կամ բառերից հետո է նախատեսվում լրացնել նոր 6-րդ կետը:

	Ընդունվել է

	  8.   ՀՀ վարչապետի աշխատակազմ
	02/10․36/17104-2024

	
	15.05.2024թ.

	Պետաիրավական վարչություն

1. Նախագծի 1-ին հոդվածով առաջարկվում է փոխադրամիջոցների գույքահարկի արտոնություն նախատեսել հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերի համար՝ սահմանելով, որ նրանք հանցագործության հիմքով փոխադրամիջոցը սեփականատիրոջ տիրապետումից դուրս գտնվելու մասին քրեական վարույթ նախաձեռնելու պահից մինչև փոխադրամիջոցը դրա սեփականատիրոջ տիրապետմանը հանձնելն ազատվում են տվյալ փոխադրամիջոցի գույքահարկից…: Մինչդեռ, նախագծի 2-րդ հոդվածը սահմանում է, որ հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերի համար փոխադրամիջոցների գույքահարկի հաշվարկումը դադարում է փոխադրամիջոցը սեփականատիրոջ տիրապետումից դուրս գտնվելու մասին քրեական վարույթ նախաձեռնելու ամսվան հաջորդող ամսվա 1-ից, իսկ փոխադրամիջոցի պետական գրանցման կասեցման ժամկետի ավարտի ամսվան հաջորդող ամսվա 1-ից փոխադրամիջոցների գույքահարկի հաշվարկումը վերսկսվում է։ 							Նախատեսվող իրավակարգավորումների համատեքստում պարզ չէ միևնույն իրավիճակի համար երկու տարբեր գործիքակազմերի նախատեսման նպատակը՝ մի դեպքում փոխադրամիջոցների գույքահարկի արտոնության, մյուս դեպքում՝ գույքահարկի հաշվարկման դադարեցման տեսքով, ինչպես նաև պարզ չէ, թե կոնկրետ իրավիճակում նախատեսված իրավակարգավորումներից որն է գործելու:  
	Ընդունվել է

	2. Համաձայն նախագծի 2-րդ հոդվածի՝ հանցագործության հիմքով սեփականատիրոջ տիրապետումից դուրս գտնվող փոխադրամիջոցի գույքահարկի հաշվարկումը դադարում է, իսկ հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցվում է 6 ամիս ժամկետով: Պարզ չէ, թե ինչ հանգամանքների հաշվառմամբ է ընտրվել 6-ամսյա ժամկետը՝ հաշվի առնելով, որ փոխադրամիջոցը կարող է սեփականատիրոջ տիրապետության տակ անցնել ինչպես այդ ժամկետից առաջ, այնպես էլ հետո:	
	Ընդունվել է

	Ֆինանսատնտեսագիտական վարչություն
1․  Օրենքի նախագծի 1-ին հոդվածով նախատեսվում է հարկային օրենսգրքի 245-րդ (Փոխադրամիջոցների գույքահարկի արտոնությունները) հոդվածի 1-ին մասը լրացնել նոր 6-րդ կետով՝ «6) Հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերը՝ այդ փոխադրամիջոցի մասով։ Սույն կետի իմաստով հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերը հանցագործության հիմքով փոխադրամիջոցը սեփականատիրոջ տիրապետումից դուրս գտնվելու մասին քրեական վարույթ նախաձեռնելու պահից մինչև փոխադրամիջոցը դրա սեփականատիրոջ տիրապետմանը հանձնելն ազատվում են հանցագործության հիմքով սեփականատիրոջ տիրապետումից դուրս գտնվող փոխադրամիջոցի գույքահարկից, եթե շարժական գույքի կադաստր վարող մարմնի կողմից Հայաստանի Հանրապետության կառավարության որոշմամբ սահմանված կարգով փոխադրամիջոցի գույքահարկի հաշվառում իրականացնող համապատասխան տեղական ինքնակառավարման մարմնում տեղեկատվություն է ստացվում հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցված լինելու մասին», այսինքն, նախատեսվում է սեփականատիրոջը համապատասխան փոխադրամիջոցի գուքահարկից ազատելու դեպքը և ժամկետը: 
     Օրենքի նախագծի 2-րդ հոդվածով առաջարկվող հարկային օրենսգրքի 246-րդ (Փոխադրամիջոցների գույքահարկի պարտավորության առաջացման և դադարման կարգը)  հոդվածի 5-րդ մասի լրացումը՝ «5. Սույն օրենսգրքի 245-րդ հոդվածի 1-ին մասի 6-րդ կետի հիմքով` հանցագործության հիմքով սեփականատիրոջ տիրապետումից դուրս գտնվող փոխադրամիջոցի գույքահարկի հաշվարկումը դադարում է, իսկ հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցվում է 6 ամիս ժամկետով: Սույն մասում նշված ժամկետը յուրաքանչյուր հաջորդ անգամ նույն ժամկետով երկարաձգվում է, եթե նախորդ ժամկետի ավարտից առնվազն 30 օր առաջ փոխադրամիջոցի սեփականատերը շարժական գույքի կադաստր վարող մարմնին է ներկայացնում ապացույց այն մասին, որ փոխադրամիջոցը քրեական վարույթի հիմքով շարունակում է իր տիրապետումից դուրս գտնվել»   գտնում ենք խնդրահարույց է՝ հետևյալ պատճառներով.
ա) «գույքահարկի հաշվարկումը դադարում է» հարկային արտոնության տեսակ հարկային օրենսգրքով սահմանված չէ և նաև պարզ չէ, թե ինչպես պետք է իրականացվի «գույքահարկի հաշվարկումը դադարում է» պահանջը,

	Ընդունվել է

	բ) եթե նշված 6 ամիս ժամկետը վերաբերում է նաև «փոխադրամիջոցի գույքահարկի հաշվարկումը դադարում է» պահանջին, ապա այն հակասում է  օրենքի նախագծի 1-ին հոդվածին, որտեղ նախատեսվում է փոխադրամիջոցի սեփականատիրոջը  գույքահարկից ազատման դեպքը և ժամկետը, իսկ եթե չի վերաբերում, այդ դեպքում պարզ չէ այդ պահանջը ինչու է նախագծում ներառվել, 
	Ընդունվել է

	գ) օրենքի նախագծում և նրա հիմնավորման մեջ բացակայում է առաջարկվող 6 ամիս ժամկետի հիմնավորումը, 

	Ընդունվել է

	դ) պարզ չէ նաև, եթե 6 ամսից շուտ (օրինակ մեկ ամսում) քրեական վարույթը դադարի, արդյոք փոխադրամիջոցի պետական գրանցման  կասեցումը պետք է շարունակվի մինչև նախագծով նշված  6 ամիս ժամկետի լրանալը, թե ոչ,

	Ընդունվել է

	ե) «հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցվում է 6 ամիս ժամկետով» առաջարկվող կարգավորումը հարկային օրենսգրքի կարգավորման տիրույթին չի պատկանում և նման կարգավորում պետք է իրականացվի  փոխադրամիջոցի պետական գրանցումը կարգավորող օրենքում,

	Ընդունվել է

	զ) պարզ չէ և հստակեցման անհրաժեշտություն ունի «յուրաքանչյուր հաջորդ անգամ» հասկացությունը,
	Ընդունվել է

	է) պարզ չէ, թե փոխադրամիջոցի սեփականատերը նախորդ ժամկետի ավարտից առնվազն 30 օր առաջ որտեղից և ինչ ապացույց պետք է ներկայացնի կադաստր վարող մարմին, բացակայում է պահանջվող ապացույցների հստակ թվարկումը: 

	Ընդունվել է

	2. Օրենքի նախագծի 1-ին հոդվածով կատարվող լրացման մեջ նույնպես անհրաժեշտ է հստակեցնել, թե ինչ հիմքերի առակայության դեպքում է շարժական գույքի կադաստր վարող մարմնի կողմից տեղեկատվություն ուղարկվում տեղական ինքնակառավարման մարմնին հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցված լինելու մասին։
	Ընդունվել է գիտություն
ՀՀ կառավարության 2010թ. թիվ 1251-Ն որոշմամբ հաստատված Հավելված 2-ի 31-րդ կետը, այս կապակցությամբ, սահմանում է. «Հափշտակված տրանսպորտային միջոցները սեփականատիրոջ (ներկայացուցչի) գրավոր դիմումի և այդ փաստի առթիվ քրեադատավարական վարույթ հարուցելու մասին փաստաթղթի (այդ թվում՝ էլեկտրոնային) հիման վրա հաշվառումից ժամանակավոր հանվում են, և դրանց գրանցումը կասեցվում է»:

	3. Առաջարկում ենք քննարկել նաև արտակարգ իրավիճակների հետևանքով սեփականատիրոջ տիրապետումից դուրս գտնվող փոխադրամիջոցների համար սեփականատիրոջ տիրապետումից դուրս գտնվող ժամանակահատվածում այդ փոխադրամիջոցի մասով սեփականատիրոջը գույքահարկից ազատման հնարավորությունը և նպատակահարմարությունը:

	Ընդունվել է ի գիտություն
Արտակարգ իրավիճակների հետևանքով սեփականատիրոջ տիրապետումից դուրս գտնվող փոխադրամիջոցների համար սեփականատիրոջ տիրապետումից դուրս գտնվող ժամանակահատվածում այդ փոխադրամիջոցի մասով սեփականատիրոջը գույքահարկից ազատման հնարավորությանը և նպատակահարմարությանը կարելի է անդրադառնալ լրացուցիչ քննարկումների արդյունքում՝ հաշվի առնելով, որ առաջարկը դուրս է նախագծի կարգավորման առարկայից։ Ներկայումս ՀՀ ներքին գործերի նախարարության կողմից նախապատրաստված նախագծի նպատակը հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերի համար հարկային արտոնության նախատեսումն է։ 

	  9.   ՀՀ ֆինանսների նախարարություն
	01/2-3/355-2024

	
	11.07.2024թ.

	Ձեր թիվ 43/21/157658-23 գրությամբ ներկայացված` «Հայաստանի Հանրապետության հարկային օրենսգրքում լրացում կատարելու մասին» ՀՀ օրենքի նախագծի վերաբերյալ հայտնում ենք հետևյալը:
1. Նախագծով առաջարկվում է լրացում կատարել ՀՀ հարկային օրենսգրքի (այսուհետ՝ Օրենսգիրք) 245-րդ հոդվածի 1-ին մասում և սահմանել, որ փոխադրամիջոցների գույքահարկից ազատվում են հափշտակված կամ սեփականության դեմ ուղղված այլ հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերը՝ այդ փոխադրամիջոցի մասով:
Վերոգրյալի կապակցությամբ, հայտնում ենք, որ նախագծով ներկայացված ձևակերպումից ստացվում է այնպես, որ փոխադրամիջոցների սեփականատերերն այդ փոխադրամիջոցների մասով առհասարակ ազատվելու են փոխադրամիջոցների գույքահարկից։ Մինչդեռ փոխադրամիջոցը հայտնաբերվելու դեպքում պետք է շարունակվի փոխադրամիջոցների գույքահարկ հաշվարկվել։ Այսինքն, առավել նպատակահարմար և տրամաբանական է, որպեսզի խնդրո առարկա դեպքերում փոխադրամիջոցների գույքահարկի պարտավորություններ չառաջանան այն ժամանակահատվածի մասով, որի ընթացքում սեփականատերն օբյեկտիվ պատճառներով հնարավորություն չի ունեցել օգտագործել փոխադրամիջոցը։
Այս առումով, գտնում ենք, որ առավել նպատակահամար է լրացումը կատարել ոչ թե Օրենսգրքի 245-րդ հոդվածում, այլ 246-րդ հոդվածում։
Միաժամանակ, հայտնում ենք, որ գործնականում առկա են նաև այլ դեպքեր, երբ օբյեկտիվ պատճառներով փոխադրամիջոցների սեփականատերերը հնարավորություն չեն ունենում օգտագործել փոխադրամիջոցները: Խոսքը, մասնավորապես, վերաբերում է արտակարգ կամ ռազմական իրավիճակների ազդեցության արդյունքում նման դեպքեր առաջանալուն։ Ընդ որում, հարկ է նկատել, որ գործնականում կարող են նաև այլ դեպքեր լինել։
Հաշվի առնելով վերոգրյալը՝ գտնում ենք, որ առավել նպատակահարմար է Օրենսգրքով սահմանել փոխադրամիջոցների գույքահարկի պարտավորություններ չառաջանալու մասին ընդհանուր կարգավորում, իսկ կոնկրետ դեպքերի սահմանումը վերապահվի Կառավարությանը։
Ամփոփելով վերոգրյալը՝ առաջարկում ենք նախագծի 1-ին հոդվածը շարադրել հետևյալ խմբագրությամբ.
[bookmark: _Ref792965]«Հոդված 1. 2016 թվականի հոկտեմբերի 4-ի Հայաստանի Հանրապետության հարկային օրենսգրքի (այսուհետ՝ Օրենսգիրք) 246-րդ հոդվածի 3-րդ մասը լրացնել հետևյալ բովանդակությամբ 7-րդ կետով.
«7) Կառավարության սահմանած դեպքերում հաշվառող (գրանցող) լիազոր մարմնում հաշվառումից ժամանակավոր հանելու դեպքում հաշվառումից ժամանակավոր հանելու ամսվան հաջորդող ամսվա 1-ից մինչև հաշվառումը վերականգնելու ամսվա 1-ը ընկած ժամանակաշրջանի մասով փոխադրամիջոցների գույքահարկի պարտավորություններ չեն առաջանում:»:
Միաժամանակ, հաշվի առնելով այն, որ փոխադրամիջոցների օգտագործման իրավունքից օբյեկտիվ պատճառներով փաստացի զրկված լինելու դեպքեր տեղի են ունեցել նաև մինչև նախագծի ուժի մեջ մտնելը՝ առաջարկում ենք նախագծով կարգավորել նաև մինչև նախագծի ուժի մեջ մտնելն առկա դեպքերի մասով մինչև 2021 թվականի հունվարի 1-ը գործող՝ 2002 թվականի դեկտեմբերի 26-ի «Գույքահարկի մասին» ՀՀ ՀՕ-491-Ն օրենքով և դրանից հետո Օրենսգրքով սահմանված փոխադրամիջոցների գույքահարկի գծով պարտավորությունների հաշվարկման հետ կապված հարաբերությունները:


	Չի ընդունվել

Նախագծի 1-ին հոդվածով սահմանվում է. «Հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերը՝ այդ փոխադրամիջոցի մասով։ Սույն կետի իմաստով հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերը հանցագործության հիմքով փոխադրամիջոցը սեփականատիրոջ տիրապետումից դուրս գտնվելու մասին քրեական վարույթ նախաձեռնելու պահից մինչև փոխադրամիջոցը դրա սեփականատիրոջ տիրապետմանը հանձնելն ազատվում են հանցագործության հիմքով սեփականատիրոջ տիրապետումից դուրս գտնվող փոխադրամիջոցի գույքահարկից, եթե շարժական գույքի կադաստր վարող մարմնի կողմից Հայաստանի Հանրապետության կառավարության որոշմամբ սահմանված կարգով փոխադրամիջոցի գույքահարկի հաշվառում իրականացնող համապատասխան տեղական ինքնակառավարման մարմնում տեղեկատվություն է ստացվում հանցագործության հիմքով սեփականատիրոջ տիրապետումից դուրս գտնվող փոխադրամիջոցի պետական գրանցումը կասեցված լինելու մասին»։
Նշված ձևակերպմամբ ստացվում է, որ փոխադրամիջոցների սեփականատերերն այդ փոխադրամիջոցների մասով առհասարակ չեն ազատվում փոխադրամիջոցների գույքահարկից:
Բացի այդ, ՀՀ հարկային օրենսգրքի 246-րդ հոդվածը վերաբերում է ոչ թե փոխադրամիջոցների գույքահարկի արտոնություններին, այլ՝ փոխադրամիջոցների գույքահարկի պարտավորության առաջացման և դադարման կարգին: Հետևաբար, հաշվի առնելով նախագծի նպատակը, նպատակահարմար է լրացումը կատարել ՀՀ հարկային օրենսգրքի 245-րդ հոդվածում:
Միաժամանակ, արտակարգ կամ ռազմական իրավիճակների հետևանքով սեփականատիրոջ տիրապետումից դուրս գտնվող փոխադրամիջոցների համար սեփականատիրոջ տիրապետումից դուրս գտնվող ժամանակահատվածում այդ փոխադրամիջոցի մասով սեփականատիրոջը գույքահարկից ազատման հնարավորությանը և նպատակահարմարությանը կարելի է անդրադառնալ լրացուցիչ քննարկումների արդյունքում։ Ներկայումս ՀՀ ներքին գործերի նախարարության կողմից նախապատրաստված նախագծի նպատակը հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերի համար հարկային արտոնության նախատեսումն է։

	2. Առաջարկում ենք նաև նախագծով կարգավորել փոխադրամիջոցների ելակետային տվյալների փոփոխման արդյունքում փոխադրամիջոցների գույքահարկի գծով պարտավորությունների վերահաշվարկի դեպքում լրացուցիչ պարտավորությունների մասով տույժեր չհաշվարկվելու հետ կապված հարցը:
Այս առումով, առաջարկում ենք նախագծով լրացում կատարել Օրենսգրքի 248-րդ հոդվածում, մասնավորապես, նույն հոդվածը լրացնել 7-րդ մասով՝ հետևյալ խմբագրությամբ.
«7. Որևէ հաշվետու ժամանակաշրջանի մասով հաշվարկված հարկային պարտավորություններն ամբողջությամբ կատարված լինելու դեպքում շարժական գույքի կադաստր վարող մարմնի կողմից փոխադրամիջոցի տվյալների ճշգրտման արդյունքում փոխադրամիջոցների գույքահարկով հարկման բազայի փոփոխման հետևանքով առաջացած փոխադրամիջոցների գույքահարկի գումարների նկատմամբ մինչև փոփոխությունների կատարման հարկային տարվան հաջորդող հարկային տարվա դեկտեմբերի 1-ը ներառյալ տույժեր չեն հաշվարկվում։»:

	Ընդունվել է ի գիտություն
Առաջարկի իրագործման հնարավորությանը և նպատակահարմարությանը կարելի է անդրադառնալ լրացուցիչ քննարկումների արդյունքում՝ հաշվի առնելով, որ առաջարկը դուրս է նախագծի կարգավորման առարկայից: Ներկայումս ՀՀ ներքին գործերի նախարարության կողմից նախապատրաստված նախագծի նպատակը հանցագործության հիմքով սեփականատիրոջ տիրապետումից դուրս գտնվող փոխադրամիջոցների սեփականատերերի համար հարկային արտոնության նախատեսումն է։


	  10.   ՀՀ արդարադատության նախարարություն
	/11․1/41621-2024

	
	17.10.2024թ.

	Ի պատասխան Ձեր՝ 2024 թվականի հոկտեմբերի 9-ի թիվ 43/6/180204-24 գրության՝ հայտնում ենք, որ Արդարադատության նախարարությունն ուսումնասիրել է «Հայաստանի Հանրապետության հարկային օրենսգրքում լրացումներ կատարելու մասին» և «Հայաստանի Հանրապետության քրեական դատավարության օրենսգրքում փոփոխություն և լրացում կատարելու մասին» օրենքների նախագծերը, որոնց վերաբերյալ ներկայացվում են հետևյալ առաջարկությունները և դիտարկումները.
1. «Հայաստանի Հանրապետության հարկային օրենսգրքում լրացումներ կատարելու մասին» օրենքի նախագծում (այսուհետ՝ Նախագիծ 1) առաջարկվում է Հարկային օրենսգրքի 245-րդ հոդվածի 1-ին մասի 5-րդ կետում «:» կետադրական նշանը փոխարինել «.» կետադրական նշանով՝ հաշվի առնելով, որ 5-րդ կետից հետո լրացվելու է նոր 6-րդ կետ՝ համաձայն Նախագիծ 1-ի 1-ին հոդվածի: Դրանով պայմանավորված անհրաժեշտ է վերանայել նաև Նախագիծ 1-ի վերնագիրը՝ խմբագրելով ««Հայաստանի Հանրապետության հարկային օրենսգրքում փոփոխություն և լրացումներ կատարելու մասին» օրենքի նախագիծ»:

	Ընդունվել է 

	2. Նախագիծ 1-ի 3-րդ հոդվածով նախատեսվում է Հարկային օրենսգրքի 250-րդ հոդվածի 1-ին մասի 2-րդ ենթակետում «փոփոխությունների» բառից հետո լրացնել «և պետական գրանցումը կասեցված փոխադրամիջոցների» բառերը, սակայն 250-րդ հոդվածի 1-ին մասն ունի միայն կետեր, հետևաբար անհրաժեշտ է «ենթակետում» բառը փոխարինել «կետում» բառով՝ նկատի ունենալով, որ «Նորմատիվ իրավական ակտերի մասին» օրենքի 14-րդ հոդվածի 3-րդ մասի համաձայն՝ «Օրենսդրական ակտերում հոդվածները բաժանվում են «մասեր» կոչվող միայն համարակալված պարբերությունների: Հոդվածների մասերը կարող են բաժանվել միայն համարակալված կետերի, կետերը` միայն համարակալված ենթակետերի:»:

	Ընդունվել է

	3. «Հայաստանի Հանրապետության քրեական դատավարության օրենսգրքում փոփոխություն և լրացում կատարելու մասին» օրենքի նախագծի 1-ին հոդվածի 2-րդ կետով նախատեսվում է Քրեական դատավարության օրենսգրքի 159-րդ հոդվածի 1-ին մասը լրացնել հետևյալ բովանդակությամբ 5-րդ կետով՝
«5) հանցագործության հիմքով սեփականատիրոջ տիրապետումից դուրս գտնվող փոխադրամիջոցի գույքահարկի արժեքը՝ համապատասխան ժամանակահատվածի համար։»:
Առաջարկվում է հստակեցնել «համապատասխան ժամանակահատված» ձևակերպումը, քանի որ միանշանակ պարզ չէ, թե այն ինչ ժամանակահատված է ընդգրկում: Եթե «համապատասխան ժամանակահատված»-ը ընդգրկում է հանցագործության հիմքով սեփականատիրոջ տիրապետումից դուրս գտնվելու մասին քրեական վարույթ նախաձեռնելու պահից մինչև փոխադրամիջոցը դրա սեփականատիրոջ տիրապետմանը հանձնելու ժամանակահատվածը, որը նշված է Նախագիծ 1-ի 1-ին հոդվածում, ապա առաջարկվում է 5-րդ կետը ձևակերպել հետևյալ կերպ.
«5) հանցագործության հիմքով սեփականատիրոջ տիրապետումից դուրս գտնվող փոխադրամիջոցի գույքահարկի արժեքը՝ Հարկային օրենսգրքի 245-րդ հոդվածի 1-ին մասի 6-րդ կետով սահմանված ժամանակահատվածի համար։»:

	Ընդունվել է

		Միաժամանակ, հայտնում ենք, որ նախագծերը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:


	Ընդունվել է ի գիտություն

	11.  ՀՀ գլխավոր դատախազություն 
	02//20806-2024

	
	05.11.2024թ.

	«Հայաստանի Հանրապետության հարկային օրենսգրքում լրացումներ կատարելու մասին» և «Հայաստանի Հանրապետության քրեական դատավարության օրենսգրքում փոփոխություն և լրացում կատարելու մասին» օրենքների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն

	12.  ՀՀ ֆինանսների նախարարություն
	

	
	

	Սահմանված ժամկետում պատասխան գրություն չի ստացվել։
	

	13.  ՀՀ արդարադատության նախարարություն
	//47217-2024

	
	21․11․2024թ․

	Առաջարկություններ և դիտողություններ չկան։
	Ընդունվել է ի գիտություն


                                                                               
                                                                                                             ՀՀ ներքին գործերի նախարարություն
